
SEKAPUR SIREH 
Ketua Pengarah 

Jabatan Pendidikan Politeknik & Kolej Komuniti 

 

Assalamualaikum Warahmatullahi Wabarakatuh  

dan Salam sejahtera. 

 

Jurnal Kejuruteraan, Teknologi dan Sains Sosial adalah keluaran khas sempena NaCoSC’19 yang 

dianjurkan oleh Jabatan Kejuruteraan Awam dan Unit Penyelidikan dan Inovasi, Politeknik Ungku Omar, 

Ipoh. Jurnal yang diterbitkan secara tahunan ini menyiarkan artikel-artikel berwasit yang berfokuskan 

pelbagai bidang ilmu merangkumi kejuruteraan, teknologi dan sains sosial.  

Penerbitan jurnal ini merupakan platform yang baik bagi penyelidik, ahli akademik, para professional dan 

pelajar sertai dan berkongsi ilmu dan dapatan kajian untuk terus memacu bidang Pendidikan dan Latihan 

Teknik dan Vokasional Malaysia (TVET) di Malaysia. 

Kecemerlangan Malaysia memerlukan sistem pendidikan yang relevan, berdaya saing dan mampu 

menyumbang kepada pembangunan sejagat. Penemuan-penemuan baru dalam pelbagai bidang boleh 

diterjemahkan melalui penghasilan penulisan ilmiah yang berkualiti tinggi. Penulisan ini dapat membantu 

melahirkan modal insan yang dapat mengharungi fenomena Revolusi Industri 4.0 selain memantapkan 

kolaborasi semua pihak berkepentingan agar TVET menjadi pendidikan pilihan yang mampan dan berdaya 

saing seterusnya memacu perkembangan teknologi negara. 

Semoga penerbitan jurnal ini dapat mengumpulkan penulisan ilmiah bagi mendokong pembangunan industri 

dan penguasaan teknologi untuk manfaat semua pihak terutamanya generasi muda dalam negara. Akhir kata, 

saya merakamkan setinggi-tinggi penghargaan dan terima kasih kepada semua yang terlibat dalam 

penghasilan jurnal ilmiah ini. 

 

Sekian, terima kasih. 

 

Ts. Dr. Mohammad Naim bin Yaakub 

Ketua Pengarah 

Jabatan Pendidikan Politeknik dan Kolej Komuniti 

Kementerian Pendidikan Malaysia 

KATA ALU-ALUAN 
Timbalan Pengarah (Akademik) Politeknik Ungku Omar 

 

Assalamualaikum Warahmatullahi Wabarakatuh  

dan Salam sejahtera. 

Syukur saya ke hadrat Allah S.W.T kerana dengan limpah kurniaNya, kita dapat menerbitkan Jurnal 

Politeknik Ungku Omar keluaran Oktober 2019. Jurnal ini adalah keluaran khas sempena NaCoSC’19 yang 

dianjurkan oleh Jabatan Kejuruteraan Awam dan Unit Penyelidikan dan Inovasi, Politeknik Ungku Omar. 

Tahniah diucapkan kepada semua Ahli Jawatan kuasa NaCoSC’19 yang telah berkerjasama untuk 

menghasilkan Jurnal ini. 

Membudayakan penulisan ilmiah akan dapat menambahkan lagi perkongsian ilmu di kalangan pensyarah 

politeknik. Pembinaan sahsiah dan tamadun yang tinggi dapat diwujudkan melalui penulisan yang berkualiti.  

Besar harapan saya agar jurnal ini boleh dijadikan medium rujukan kepada para pensyarah bagi 

menghasilkan lebih banyak karya ilmiah pada masa akan datang, sekaligus boleh diguna pakai dalam 

menambah baik kualiti proses pengajaran dan pembelajaran.  

Ternyata keluaran jurnal kali ini telah mencapai satu tahap baru di mana berlaku pertambahan hasil karya 

penulisan ilmiah yang berkualiti tinggi. 

Adalah diharapkan warga PUO sentiasa membudayakan penulisan yang berteraskan bidang penyelidikan 

dan inovasi selaras dengan kehendak transformasi pendidikan tinggi hari ini. Akhir kata, saya merakamkan 

setinggi-tinggi penghargaan dan terima kasih kepada semua yang terlibat dalam penghasilan jurnal ilmiah 

ini. 

 

Sekian, terima kasih. 

 

MUHAMMAD ZUBIR BIN MOHD HANIFAH 

Timbalan Pengarah  (Akademik)  

Politeknik Ungku Omar 

Politeknik Premier 


